
LA PRESCHENTAZIUN DA L'EMNA

lls origins

Perditgas dal temp da crap, da bronz e da
fier: Dal temp da crap tempriy, il paleo-
liticum, na datti strusch fastizs umans
en il territori retic. El sa divida en al-
main sis temps glazials: Danubi, Giinz,
Haslach, Mindel, Riss ¢ Wiirm. Emp-
rims fastizs en vischinanza dal Grischun
odiern sa chattan en il «Drachenloch»/
Vittis. Dal mesoliticum derivan ils fa-
stizs a Tec Nev (Mesauc/Castello). En il
neoliticum én las perditgas pli frequen-
tas: Tec Nev (Mesauc), Cuira/Welsch-
dorfli, Cazas/Bot la Cresta (Petrushii-
gel), Tumein/Crestis e Castaneda/Pian
dal Remit. Da quel temp n’¢ il carstgaun
betg pli rimnader e chatschader nomad,
mabain agricultur ed allevatur da bie-
stga.

Pievels en vischinanza: Las funtaunas
archeologicas nunlinguisticas dattan in
maletg relativamain cler da la derasa-
ziun da culturas, betg dentant da la de-
rasaziun da pievels e da linguas. Are-
guard ils pievels furman ils scripturs an-
tics ina fun-
tauna malse-
gira; areguard
) las linguas
permettan re-
licts da lingua
almain tscher-
tas  supposi-
ziuns. Vischins documentads eran Rets,
Etruscs, Celts e Leponts, eventualmain
Ligurs.

Rets e Celts: En il territori dal Gri-
schun odiern abitavan ils Rets oravant
tut en ’Engiadina Bassa. Els ¢n vegnids
la dal Tirol dal Sid e dal Trentino, nua
chels eran da chasa gia dal temp da
bronz tempriv. Ils Celts abitavan en las
vals dals Rains. Che questas duas cultu-
ras &n sa scuntradas ¢ tant sco segir.

Ils  Romans wvegnan: Limperatur
Augustus reorganisescha administra-
ziun ed armada. Ses dus figls adoptivs
Drusus e Tiberius conquistan la Rezia
I'onn 15 a.Cr. I suonda il temp da la
«pasch romana» cun sias consequenzas
positivas areguard il commerzi ed il svi-
lup economic. Administrativamain
vegn la Rezia dividida en 'emprima me-
sadad dal quart tschientaner en la Rezia
prima cun la «Curia Retorum» sco cha-
pitala e la Rezia segunda cun il center
Augusta Vindelicorum. Suenter la mi-
graziun dals pievels vegn la Rezia 'em-
prim sutils Francs. Daventdal’onn 800
sa fan ils Alemans valair en Rezia.

Dal latin al retorumantsch: La Rezia
furmava ina terra da transit e da recru-
taziun da schuldada. Cun la cultura ro-
mana arriva il latin vulgar, cun la tecni-
cada Romaiils indrizs e lur nums. In’in-
fluenza latina da 500 onns vegn cunti-
nuada anc milli onns tras il cristianis-
sem. Quellas duas forzas han segira la la-
tinitad ch’¢ dentant vegnida influenza-
da adina dapli er dal spiert german, dals
Francs ed Alemans.

Pievels germans savischinan: Suenter
la fin da 'Imperi roman emigreschan
pievels germans na dal nord. Ils Baju-
vars che traversan las Alps fin en il con-
turn da Trient spartan il territori lin-
guistic en pliras parts (ils Rumantschs,
Ladins e Furlans odierns). A partir dal
6avel e 7avel tschientaner occupan ils
Alemans ils territoris dal Rain e da ’Aa-
ra. En ina terza etappa, a partir dal
12avel tschientaner, arrivan ils Alemans
vallesans, ils Gualsers, sur ils pass en ter-
ra rumantscha.

La litteratura orala
La cristianisaziun: La cristianisaziun ¢
vegnida en il Grischun dad oz sur Mi-
laun, principalmain suenter I'Edict da
Milaun da I'imperatur Constantin. Da
lonn 451 exista in mussament en scrit
per in uvestg a Cuira cun il num Asinio.
Lonn 476 munta la fin da 'Imperi ro-
man occidental. Missiunaris fundeschan

Il «Tropaeum Alpium» a La Turbie (Frantscha dal Sid) regorda a la conquista da las Alps

tras ils Romans.

las emprimas claustras a Cazas, Mustér,
Mistail, Miistair e Faveras. In document
da muntada istorica e culturala tut spe-
ziala munta il testament da 'uvestg Tello
da l'onn 765. Organisatoricamain vegn
'uvestgieu da Cuira distatgh da Milaun e
suttamess a Magonza. Tenor la sinoda da
Clavenshoc ¢ da resguardar la lingua dal
pievel. Il medem pretenda tranter auter
er Rhabanus Maurus da Magonza.

Relicts  precristians: Relicts precri-
stians survivan anc tschientaners en la
cultura grischuna e rumantscha, per
part fin al preschent. Da quai dattan
perditga restanzas dal cult da I'aua, dal
fieu, dal crap e da la fritgaivladad sco er
dad ervas e plantas; en pli cardientschas
blauas.

Versets magics e da medischina: 1l sco-
po da tals versets ¢ da bandegiar il mal e
clamar il bun. Restanzas én bain er ils
gicus d’uffants da dumbrar e trair la
SOrt.

Da paraulas e ditgas: Ditgas e parau-
las furman la part essenziala da la litte-
ratura orala; ellas vegnivan dadas vina-
vant pli baud tras raquintaders popu-
lars. La ditga relata d’in eveniment sur-
natiral, savens starmentus, ch’é localisa
e che vegn raquintd a moda realistica. La
paraula s’auza sin alas poeticas sur la rea-
litad ora. Temp e lieu n’¢n betg indi-
tgads, las persunas ¢n figuras, I'acziun
na sa sviluppa betg da ponderaziuns u
madiranza da I'erox — quel vegn adina
puspe mess davant ils fatgs e sto agir.

Da la chanzun populara: Lorigin da
la chanzun populara ¢ prelitterar; bleras
da las chanzuns popularas rumantschas
en da provegnientscha estra. Quai vala
per la chanzun religiusa sco er per la
chanzun profana. Quest'ultima sa la-
scha parter en chanzuns politicas, balla-
descas, chanzuns d’amur e dolur e chan-
zuns da gieu e divertiment.

La chanzun da sontga Margriata: Ina
da las chanzuns rumantschas las pli ve-
glias ed interessantas furma la ballada da
«sontga» Margriata ch’¢ stada «set stads
main 15 dis» ad alp sco zezen, vestgida
dad um. Enconuschida dal paster pi-

tschen sco dunna, na po lez betg salvar
il misteri, e la diala da fritgaivladad ban-
duna chaldera e muntanera, pastgira e
funtauna, uschia che tut pirescha.
D’origin pajaun ¢ la chanzun vegnida
transfurmada pliras giadas durant ils
tschientaners ed era enconuschenta er
en il territori ladin.

Las emprimas perditgas en scrit
Emprova da plima da Wiirzburg: La pli
veglia perditga rumantscha en scrit ¢
inemprova da plima en in codex da la
claustra da Son Gagl che sa chatta oz a
Wiirzbiirg.

La versiun interlineara da Nossadun-
naun: Tar quella sa tracti d’in fragment
d’ina versiun interlineara d’ina pregia
da s. Pirmin or d’ina claustra, forsa Fa-
veras, Mustér u Miistair.

La perditga da Miistair: A la fin dal
14avel tschientaner possedeva la clau-
stra da Miistair dretgs d’astg e pastg a
Fuldera. Per clil pievel chapeschia, ve-
gnan quests dretgs explitgads l'onn
1389 er en in linguatg vulgar, vul dir en
rumantsch.

Litteratura rumantscha
avant e durant la refurma

Gian Travers e «La chianzun dalla guer-
ra dagl Chiaste da Miis»: Gian Travers,
naschi il 1483 u 1484, guvernatur en
Vuclina, defenda ils dretgs da las Trais
Lias cunter Gian Giacomo de Medici, il
«Medeghin». Cunter fai e vardad croda
el onn 1526 en praschunia dal «Me-
deghin», vegn libera e crititgd dals
agens. Perquai scriva el 'onn 1527 sia
«Chianzun dalla guerra dagl Chiaste da
Miis», en 700 vers, 'emprim’ovra ru-
mantscha pli gronda ch’¢ sa mantegni-
da grazia a copias d’enturn 'onn 1600.
I sa tracta d’ina scrittira da defensiun
persunala.

1ls gieus biblics: Cun 50 onns ramas-
sa Gian Travers la giuventetgna da Zuoz
per dar sin plazza publica gieus biblics,
uschia 'onn 1534 «La histoargia da Jo-
seph», 'onn 1542 «La histoargia dalg
filg pertz». Durich Chiampell suonda

I’onn 1554 a Susch cun «Giuditta e Ho-
lofern» e Uonn 1564 cun «Joseph, filg
d’Israel», entant che Ardez dat il medem
onn «Las dysch acteds» da Bart Stup-
pan. La «Comedia da la praissa Babilo-
nis» dal 1576 a Zernez dura dus dis.
Amez quel svilup intensiv dal teater la-
din relascha la sinoda evangelica il me-
dem onn in scumond dals gieus. «He-
castus» vegn preschenta 'onn 1584, ma
il 1590 suonda in nov scumond da la si-
noda. Il drama profan percunter cunti-
nuescha, sco che demussan ils gieus da
F. Wietzel.

Lumanissem — Simon Lemnius ¢ Du-
rich Chiampell: Da Constantinopel sur
la Grezia e I'Italia vegnan 'umanissem e
la renaschientscha fin en las Alps. Spiert,
linguatg e furmas da la classica greca e
latina sa fan valair danovamain e midan
la cultura medievala. Simon Lemnius
(1511-1550), naschi a Guat en Val
Miistair, fa studis en Germania, a la fin
a Wittenberg, nua ch’i vegn tar ina dis-
pita cun Luther. Ulteriuras staziuns da
la vita: Magister da latin a Cuira (s. Ni-
colai); poet encuruna a Bologna; autur
da la «Raeteis» ed emprim translatur da
I'entira «Odissea» dal grec en latin; mort
a Cuira da la pestilenza. Durich Chiam-
pell ha scrit duas grondas ovras latinas,
restadas manuscrit fin en il 19avel
tschientaner: «Raetiae Alpestris Topo-
graphica Descriptio», per incumbensa
da J. Simler, e sia «Historia totius Rae-
tiae», da lorigin da la Rezia fin I'onn
1582, 'onn da la mort da l'autur.

Funtaunas da dretg en manuscrit:
Tschentaments e statuts da vischnancas
e cumins, 'entschatta scrits per latin,
vegnan translatads en il 16avel tschien-
taner en rumantsch, oravant tuten ’En-
giadina che tgira quels bains cun quita.
En las valladas dal Rain succeda quai pir
suenter 'onn 1600. Quests documents
dattan in purtret dal mintgadi en in lin-
guatg cler e concis.

La refurma protestanta
Premissas spiertalas e tecnicas: Emprimas
emprovas da refurmar la baselgia sa
mussan en la persuna da John Wiclif
(1325-1384) ed en rom dals concils da
Constanza (1414-1418) e Basilea
(1431-1437). Plaun a plaun sa fa valair
il nov spiert da la renaschientscha e da
I'umanissem ch’¢ er collid cun impur-
tantas invenziuns (stampa) e scuvertas
(I’America). I suondan ils pass decisivs
da la refurmaziun cun Martin Luther
(1483-15406) e sias tesas, Ulrich Zwing-
li (1481-1531) e sia refurma a Turitg
sco er Johannes Comander, plevon a
Cuira. IIs «Artitgels da Glion» dals onns
1524 ¢ 1526 sustegnan la refurma en il
Grischun.

Filip Gallicius (1504—1566): Naschi
a Puntweil en Val Miistair predegia Gal-
licius la refurma gia 'onn 1524 sco em-
prim a Chamues-ch. Plevon a Guardaed
a Lavin, lura bandegia, prenda el part a
la «Dieta» a Glion 'onn 1526 e transla-
tescha il babnoss il 1536. Sco plevon a
Cuira scriva el inintroducziun per il
Nov Testament da Bifrun e per il Cu-
desch da Psalms da Durich Chiampell.
Gallicius ¢ mort a Cuira da la pestilenza.

Jachiam Bifrun (1506-1572) ¢ «Lg
Nuof Sainc Testamaint»: Jachiam Bifrun
u Tischet, ¢ 'emprim autur rumantsch
cun lavurs stampadas — l'onn 1552
«Una cuorta et christiauna furoma da
intraguider la giuventiina», 'onn 1569
«Lg Nuof Sainc Testamaint», si'ovra
principala e fundamentala. In docu-
ment linguistic-cultural furma si’intro-
ducziun en il Nov Testament «Alla
christiauna giuventiina d’Agnedinan.

Durich Chiampel (1510-1582) e ses
«Cudesch da Psalms»: Naschi a Susch,
figl da Chiaspar Chiampel, suonda el al
quina Filip Gallicius. Plevon e refurma-
tur en pliras vischnancas, translatescha,
stgaffescha per part ed edescha il «Cu-

desch da Psalms» a Basilea 'onn 1562.
Ultra da psalms e chanzuns tenor il cu-
desch da Constanza publitgescha el atg-
nas chanzuns spiritualas sco er da quel-
las da ses bab e da Gallicius; la fin furma
in catechissem. Plevon a Cuira (1570-
1574), lura a Tschlin enfin la mort.

Daniel Bonifaci e ses «Curt mussa-
meint»: Naschi pauc avant 'onn 1574,
figl da Jon Bonifaci da Farschno, trans-
latescha ed edescha Daniel Bonifaci
I'onn 1601 sco giuven magister il cate-
chissem da J. Pontisella en rumantsch
dala Tumleastga. Pli tard notar a Cuira,
mort 'onn 1639 a Scharons.

Steffan Gabriel ed «llg Vér Sulaz da
pievel giuvan»: Oriund da Fran, naschi
ca. l'onn 1570, ¢ el vegni recepi en la si-
noda 'onn 1593 ed ¢ alura sta plevon a
Flem sco er a Glion e conturn. Gabriel
¢ sta in impurtant refurmatur en Sursel-
vaed ¢ sa participa amodaactivaala po-
litica avant e durant ils Scumbigls gri-
schuns. Elhaedil’onn 1611 «Ilg Vér Su-
laz da pievel giuvan», ina summa da la
cardientscha, in curt catechissem,
psalms e chanzuns spiritualas. Pervi da
ses engaschament politic ha el stui fugir
aTuritg (1623-1626). Dapil'onn 1626
fin la mort ¢ el sta decan da la Lia Gri-
scha a Glion. Gabriel ha sviluppa ina
gronda activitad apologetica, da la qua-
la &n resortidas pliras ovras.

La refurma catolica

Ses fundament e si'influenza en il Gri-
schun: Plirs concils sco a Constanza e
Basilea restan senza il success giavischa.
Pir suenter la refurma protestanta reus-
sescha il Concil da Trient (Tridentinum,
1545-1563). I suonda la refurma cato-
lica interna ed externa. Ils paders gesuits
e chaputschins furman impurtantas pi-
tgas en servetsch dal Tridentinum. Cun
lur agid vegn empruva da rinforzar e re-
conquistar terren malsegir e gia pers en
Rezia (cuntrarefurma).

Gion Antoni Calvenzano e ses «Curt
mossament» da ['onn 1611: Prer oblat
oriund dal'Tralia dal Nord, publitgescha
Calvenzano il 1611 ed il 1615 a Milaun
ses «Curt mossament» en sut- e sursil-
van, I'emprim’ovra catolica stampada
en rumantsch, per linstrucziun da la
giuventetgna. Lonn 1612 suonda la
«Bref apologetica» da Frideric a Salis.

Gian Peider Schalchett e sia «Cuorta
Ductrigna Christiauna»: Naschi a Bra-
vuogn, circa 'onn 1590, deriva Schal-
chett d’ina famiglia da mastrals e pode-
stats. Sco convertit edescha el 'onn
1624 Pemprima e suletta «Cuorta duc-
trigna» catolicaen puter, ina translaziun
da ovra da cardinal Robert Bellarmin.
Lonn 1626 suonda in «Racuoglia-
maint» d’uraziuns per il mintgadi, de-
ditgd a si’'onda Margretta Planta. El & sta
administratur dal chast¢ da Razén,
I'onn 1629 ambassadur a Puntina ed &
mort Ponn 1630 a Milaun.

Ils cudeschs da ductrina regiunals:
Quant difficila che 'instrucziun religiu-
sa era, mussan ils catechissems u las duc-
trinas en ils differents idioms u dialects,
uschia il «Bellarmin» e la «Ductrina da
Brescia» en Sur- e Sutses, plinavant la
«Cuorta duttrina» da Tarasp, il «Cate-
chismus» da Sa. Maria en Val Miistair ed
il «Cuort mussament» per rumantsch
sursilvan e tudestg per las scolas da Do-
mat.

La preschentaziun:
Gion Deplazes: Funtaunas. Istorgia
da la litteratura rumantscha per scola
e pievel. Tom 1: Dals origins a la re-
furma. Cuira 1987.

